
Hozirgi kunda ta'lim jarayonlarida o‘qitishning zamonaviy metodlaridan unumli 

foydalanilmoqda.Hozir o‘qitish jarayonida interfaol metodlardan foydalanish yuqori 

samara bermoqda.Ushbu metodlarni qo‘llashda o‘qituvchi har bir darsning 

ta'limiy,tarbiyaviy,uslubiy jihatidan kelib chiqib tanlashi maqsadga muvofiq bo‘ladi.Bu 

metodlarni qo‘llash o‘quvchilarning darsga bo‘lgan qiziqishlarini orttiradigan, ularning 

bilimini kengaytiradigan, mantiqiy fikirlashini o‘stiradigan ma' naviy yetuk shaxsni 

tarbiyalashga yordam beradi.Buni o'rgatish uchun o'qituvchi, avvalo, o'zi bilimli va 

dono bo'lishi, o'rgatayotgan narsasini puxta o'rganishi kerak. Yosh avlod bizning, ona 

Vatanimizning kelajagidir. Ona Vatanimizning kelajagi, yuksalishi yosh avlodning 

qo'lidadir. Har tomonlama barkamol, bilimdon, komil, yetuk shaxsni tarbiyalash 

bizning, barchamizning vazifamizdir. 

"Interfaol"so‘zi ingliz tilida "interact" so‘zidan olingan bo‘lib, "inter"- o'zaro ikki 

taraflama, "act"-harakat qilmoq degan ma'nolarni anglatadi.Interfaol metodlar 

o'quvchilarning olgan bilimlarini mustahkamlashga,mustaqil fikirlashga, 

dunyoqarashini kengaytirishga ko‘maklashadi. 

Hozirgi kunda eng ko'p qo'llaniladigan interfaol metodlar quyidagilar 

hisoblanadi: "Ajil"(amaliy,jamoaviy,ijodiy loyihalar)strategiyasi, "Baliq skeleti" grafik 

organayzeri, "Bahs-munozara"strategiyasi,"Bumerang" strategiyasi, "Venn 

diagrammasi" grafik organayzeri,"Ajurli arra "strategiyasi, "Yagona davra" 

strategiyasi, "Debat"metodi va boshqalar. 

"Ajurli arra" (fransuzcha "ajour"-bir yoqdan ikkinchi yoqqa o'tgan, tomoni 

ochiq)strategiyasi o'quvchi (talaba)larga yaxlit muayyan  mavzuni bir nechta  necha 

qisimlarga ajratish orqali mohiyatini yoritish imkoniyatini yaratadi. Ushbu metod 

qo‘llanilganda o'quvchi (talaba)lar tayyor matnlar bilan ishlaydi. 

Dars jarayonida ushbu strategiyadan foydalanish quyidagicha boradi: 

1.O'qituvchi o'quvchi (talaba)larni "Ajurli arra "strategiyasi mohiyati bilan tanishtiradi; 

2.Talabalarni guruhlarga ajratadi; 

3.O'zlashtiriladigan materiallar bir nechta qismlarga ajratilgan holda alohida 

qoģozlarda qayd qilinadi. 

4. Matnli materiallar joylashtirilgan paket guruhlarga tarqatiladi;  

5. Guruhlar matnli materiallardan foydalanib, topshiriqni bajaradi;  

6. Topshiriq bajarilgach, har bir guruhdan matnni yaxshi oʼzlashtirgan oʼquvchi (talaba) 

ajratib olinib, ulardan ekspert guruhi shakllantiriladi;  

7. Ekspert guruhi aʼzolari oʼzlari oʼzlashtirgan material mazmunini boshqalarga 

yetkazish  rejasini tuzadi;  

8. Ekspert guruhi aʼzolari oʼzlari oʼzlashtirgan material mazmunini boshqa guruhlarga 

ham oʻrgatadi.  

"Debat” metodi. Bu qarama-qarshi nuqtayi-nazarlarning o’zaro bahsi 

(to’qnashuvi) bo’lib, u o’quvchilarni tanqidiy fikrlashga, turli masalalarni o’rganish va 

o’zlari haq ekanligiga boshqalarni ishontirishga o’rgatadi. Debatlar Qadimgi 

Gretsiyada yaratilganligi haqida nazariy ma‟lumot beriladi. Debatlar bu jamoaning 

hamkorlikdagi faoliyati bo’lib, bunda jamoaning har bir a‟zosi o’zining burch va 

majburiyatlariga ega bo’ladi, kim g’alabaga erishganini esa debat yakunida 

jamoalarning argumentlari, faktlari, favqulodda savollar va ularga berilgan javoblar 

asosida hakamlar jamoasi yoki o’qituvchi belgilab beradi.O’quvchilar bilan debat 

o’tkazganda 3 ta tamoyilga amal qilish kerak.Debatlar ko’p narsaga o’rgatadi (Chunki 

debat o’tkazishdan maqsad faqat g’alaba qozonish emas, balki asosiy maqsad debatlar 

yordamida yangi bilimlarni egallashdir).Jarayonga faol ishtirok va vijdonlilik 

majburiyati (Bu tamoyil debatning o’zagi bo’lib, noto’g’ri argument keltirish va 

savollarga javob berishda mantiqan noto’g’ri yo’ldan ketishning oldini oladi).O’zaro 

hurmatni saqlash (Debat ishtirokshilarining shaxsiga qasddan teskari aloqaga 

kirishmaslik shart, o’zga o’quvchi tomonidan aytilgan nazariya yoki fikrga qarshi 

chiqayotgan bo’lsa, uning obro’sini to’kish maqsadga muvofiq emas. Chunki debat 

g’oyalar va bu g’oyalarning to’qnashuvidan iborat).Debatda 2 ta jamoa ishtirok etadi. 

1-jamoa: Tasdiqlovchi tomon sifatida. 2- jamoa: Qarama-qarshi yoki inkor etuvchi 

tomon sifatida qatnashadi. Jamoalardan so’zga chiquvchilar spikerlar deyiladi. T1, T2, 

T3-tasdiqlovchi tomon spikerlari. Q1, Q2, Q3-qarama-qarshi tomon spikerlari. 

Debatlarda quyidagi mahoratlar zarur bo’ladi: Tanqidiy tafakkur (tanqidiy fikr 

yuritish), tadqiqiy malakalar,tashkiliy malakalar, tinglash va yozma qayd qilish va 

taqdim etish kabi ko’nikmalar shakllantiriladi. O’tkaziladigan debatning mavzusi aniq, 

tasdiqlovchi tugallangan fikr shaklida bo’lishi kerak. 

Xulosa qilib aytganda, dars jarayonida turli xil interfaol metodlardan foydalanish 

dars samaradorligini, oʻquvchilarning bilim salohiyatini, ularning qiziqishlarini, 

savodxonligini oshirishga, olingan bilimlarni takrorlash hamda mustahkamlashga 

yordam beradi.Interfaol metodlardan foydalanish  o'quvchilarning tanqidiy fikrlarini 

rivojlantirishga,jamoa bo‘lib ishlashga o'rgatadi.Buning uchun oʻqituvchilar dars 

jarayonida samarali metodlardan foydalanish kerak. 

